
JAMES

James-hu God-are aribovi jejémijade johoje.

1 God-are mu vaejahaje o Bada Iesu Keriso-
are mu vaejahaje aho na James jeve. God-are
ariboviehu jemesi sa'a vuonugo'i sa'a gore gore
va'o raromarujoho naro jemesi Orire jejémije.

. Biririvoromo God mae uehorovo'iréhe o hesi
Orire uehoro mae bae'iro he johoje.

2 Nasi 6 mueno'e hué vavaenehu bhoviehu
bise'ehu burund'e rueromo anégé'oho uvore:
Ma-nimoroho'iréhe muoho rové'e hdjo. 3 Iae
jemé'o gavaruje burund'e rueromo anégamu

God mae uehorovoromo riravé oho éhuro
u'urume vaejé'i biririvobe va' aru]e]e 4 Rohu

u'urume vaejé'i biririvoromo va'ondvore éhuro
ruaho'v'irarije. Ehi é'é¢'oho éhuro a duvahong'e
raromo'iramu ma-éhi gemu jévobe va'é'e. > Rohu
ja rahuaro uehoro bogojavé'oho God uavego
uehoro mae bojami'iro. Ua gavé'oho God-ro
iae ejaho'é'e hu bogo nijio'irae'i ma-hué mae
bojamuijaje aéro jié'éro. 6 R6hu ua gavé'iroho
nadi uehore ni¢'i bae'i ma-God gemu mae
uehorovoromo ua gane. Bogo ma uehorové'oho
buru buruehu anego jovehu hasaromo ajiomobe
abuebe va'ajéhi jasi uehoroho éhi ruére numeére
jiobe va'é'e. 78 Ehi javé'oho uehore nio'i
baeromo o6roho dadivoromo éma juvo'a'anue.
Ehi jié'e uehoro baejé'oho nadi uvone: Badaro

bojemi'iramu bae'ejojo. Hu bogo mae bogo
bojami'é'e.

Bovi bise'o rumo'e aribdviohu'o bovi bise'o
marohé'e ariboviohu'o éhi jié'e aribovi jabesi
Jjohoje.

9 Rohu Chrlst1an Oe Dbovi bise'o rumo'e
javé'oharo ga'irane jasi ihe sa'are jiajoho God-
ro nigemahamu gavé'oho nimoronimorohé'i
juvone. 10 O Christian 0e bovi bise'o
marohavé'oharo ga'irane jasi iho dore jiajoho
sa'are bejahamu gavé'oho ja'o nimorohé'i
juvone. Ehesi béhoho resu inehu sahorijajéhi bovi
bise'o marohévé'e aribdvioho éhi siséré'amo'é'e.
11 Majaéro rojomoromo birebire'e bamoromo
resu ahore ravego rudoho sahohajeje. Inoho
rireromajeje.  Mabéhe gavaruoho sahorijego
iae baréjajeje. Sahori baréjajéhi bovi bise'o
marohévé'e ariboviohuro mue vaebe va'ojuvo
rohu maja ahé'o siséré'amo'é'e.

Hué vavaene rueromo nosi dére bijahuaje
Jjohoje.

12 R6hu hué vavaeni bovi bise'o rueromo dére
bijaho gavamu jaehu biririvoromo hijé'iroho hué
mae javajeje. Biririvoromo ruahd¢'djé'iroho maro
hi'irane rohoho iae bae'a'anue. Erthoho God-
ro u6vuadeje: Na uehorovevaruje aribdvioho
bojémi'ejojo. 13 Rohu siséhu ro dére bijého
gévé'oho nadi uvore: God-ro sisého nugd'd'ego
bijahuajéjo. Nadi éhioho uvore. Rabéni hesi
béhoho God-are déroho sisého bogo bijiohajeje. O
God bogo sisého nugod'djego nosi déroho bijahua-
jeje. 14 Bogo éhioho jie. A'i ae gemu gemu dére

bijahuaje hesi béhoho nosi sinohuro mu sisého
nimoromo jagu barovego €huro siséhuro ro bi-
jahuajeje. 15 Mu sisé vae'i nimobe va'ojuvo evare
mu sisého vaejarueje. Mu sisého vaebe va'ojuvo
ijono bejavuo'iramu evare iae baréjavuo'é'e.

16 Nasi 6 mueno'e éhuni nadi jemesi ar-
jjo'arijoho sareramirovoromo uvore: God-ro
sisého nugod'djego dére bijahuaje hdjo. Hu
bogo éhioho é'ajeje. 17 A'i suvuoro mabéhe
aho'o hesi orire gemu jioromo rovajeje. God
hu bdvie bise'e jiji mujoru'e manaere ma-
jae nosi orire ajivavuo'irohego avohade ahuro
aji mahuremu iae bojamuijajeje. God bogo
gorosovo'i bogo ramoramovo'i ma-éhi gemuo-
hemu ajivavuobe va'ajeje. 18 Huro hesi ni-
moromo hesi j0 maho nugd'djadeje nosi oOrire
rovego noro heromo nosi aru'ahoho i'ovahuego
hesi aboji harihu'e javuordohego. Hesi aboji
harihu'e javuego €huro indmo indmo bovi bise'o
avoho'amadoho noro iosirémiromo hesi nunire
aribovioho javuorohego.

God-are jo bogo ma-hia'éremu he'i a'i
avo'avoho ejahoromo mu vaeréhe johoje.

19 Nasi 6 mueno'e avehuremu uehorovore.
Ae aho'obéhe jeméro joho ma-buréro hia'éremu
hendvore. Nadi ma-buréroho joho majéhiromo
ma-buréroho vord'iraere. 20 Aehu voro'iraejé'oho
bogo éhuro God-hu nimaje mu maho ri'o'é'e.
21 Ehuni va'inumi'e mu sisé aho'o vae'i
arijarujoho uehorovoromo vuonugo'i God-
hu dé voOvobajo'ere baméhaje joho ma-
u'emu sanuovoromo ejahore. Ejahé'oho joho

darugo'éro jié'éro €huro jemesi dé vOvObajo'oho
i'ovévo'iramu mae jévo'é'e.

22 Nadi sareramirovoromo God-are joho ma-
hia'éremuoho here. A'i joho ejahoromo huhu
uévajéhi muoho éhi vaere. 23 God-are jo
bogo e'i ma-hia'éremu hejé'oho aririre garomo
24 yuonugo'i va'oromo nu ano'o bogo avo-
horovo'i rumonimaruéhi ma-hia'éremu hejarue
aribovioho €hi jévo'é'e. 25 Ali ae gbehu aririre
nu ano'o ga avoharuéhi éhi God-are jogoru ga
avohoromo uvé'oho: Ma-maéro jié'éro ejaruo-
huro bogo tdvavué'e maro raromo jijiharue
horomo biririvoromo ma'enoromo bogo ma-
hia'éremuoho heromo rumonimo'i a'i ejahoromo
mu vaejé'oho ého iae mae jio'é'e. Ehuro rabe rabe
é'é'oho God-ro € aribdvioho ajémiromo hué mae
bojémindvo'é'e.

26 Rohu ae goéro goéro uvarueje: No God
mae uehorovoromo hesi muoho ma'enarue
hoé uvo'i rohu bitaroho bogo taemé'e atarueje.
Ehi é&'aruoho jabumé ma-sareramirovoromo
uvarueje: No mu mae vaejarue ho uvoromo

ma-déhemu _God uehorovoromo hesi muoho
vaejarueje. 27 A'i God Vavuohuro uvajeje: Aviéhi

jié'e muoho bogo ma-d6éremu na uehorovevarue
muoho jio'i dé vovobajo'o uhohu'o vaejarue mue
hojo. Obi asisé'ohu'o magonaho doruohu'o hué
vavaeni baejaruoho noro jabumé ajémiromo
avoho muebejévo'ejo. O no ave sa'a hesi mu
sisého bogo gavanovo'i ma-mu maemu vae'ejo.

2

Noehu ae aho'obéhe ma-gemuoho ho
uehorovo'irohe johoje.

1 Nasi 6 mueno'e nosi Bada Iesu Keriso hesi
aji'e hijajoho mae uehorovaruje jévaje nadi
ma-dajemuoho garomo aribévioho adovoromo
ioro'ioroho rajéhi'i ioro'ioroho bijonimore.
2 Ehesi béhoho jeméhu God rajahi'i ro gagovaruje
osare ae nid'iro rovd. Gohuro inémo'e aéro
jié'éro maho io'amoromo rue'i géhuro inémo
rumo'e aéro jié'éro sino sine io'amoromo
rove. 3 Ehi'oromo rovamu gavé'oho nidgu
mae io'amé'e aho jeméro garomo rajahiromo
ua'a'aruje: Isi ro rého maro hijéjo. A'i nidgu
sisé'e aho garomo bijonimoromo wua'a'aruje:
Janioho rohe bogojié'e jiaje €hi ma-namijéjo.
O wua'a'aruje: Janioho aréte bogojié'e jiaje
ave sa'aro nasi horu béhohuro ro hijéjo. 4 Ehi
uévé'oho jemesi aribdvioho adovoromo indmo
rumo'e jié'oho ruéhi nugo'i indmo boérémo jié'oho
viéhi nugarujeje. Ehi'oromo sisé'i uehorovoromo
mevarujeje.

5 Réhu nasi 6 mueno'e ave johuremu here.
Ave sa'are aribOviehu garuomajoho indémo
rumo'e aribdviéro jévé'éro sisé'i raromarueje.
Sa'are sisé'i raromaruoho € aribdvioho jabumé
God-ro baejévadeje jaburo bogo sisé'ioho
uehorovo'i avo'avoho hesi Orire ma-avo'avoho
uehorovo'irohego.  Mae uehorovoromo hesi
ori ari'ere va'ego muebejévo'irbhéni.  Ehesi
béhoho mami'e God-ro uévadeje: Ae rahu
na uehorovevé'oho naro ajémi'ejojo nasi Ori

ari'ere rovego muebejévo'irodéni. Ehuni iae &

indmo rumo'e aribdvioho éhi ajémi'é'e. 6 God-
ro indmo rumo'e aribovioho €hi ajémijajeje
rohu jeméro jabesi ihoho ijuméharujeje. Ehi
é'arujoho réhu rahuméro jemé iosirémiromo
i'u'e muoho bojémiruomajeje. Inébmo ma'e
ariboviohuro é'arueje indmo rumo'oho bogo.
O rahuméro guduamévoromo court-roho va'o
bahijévoruomajeje. Inémo ma'e ariboviohuro €hi
é'arueje indmo rumo'oho bogo. 7Jemé Keriso-are
iho baejarijeje rohu € inémo ma'e aribdviohuro
Keriso-are ihoho ijumoruomajeje. Ehuni nadi
indmo ma'e aribovioho rajéhi'i indmo rumo'e
aribovioho bijonimore.

8 Rohu jogoru boromo béromoho God-are surire
jajivoromo udvué'eje: Jaehu jasi arijo'arije
rajahirovanuéhi jasi ae gemuoho éhi rajéhinéjo.
Jeméhu € jogoru ejahé'oho iae maeje. 9 Rohu
jemé dajohemu garomo ioro'ioroho rajéhi'i
ioro'ioroho bogo rajéhijé'oho €ho jeméro sisé
é'oromo jogoroho ahé'éro i'ue bae hesi jéve.
10 God-are jogoru ejahobe va'oromo réhu jogore
gemu ahé'oho éhuro hesi jogoroho aho'obéhe sisé
vae'iramu 6vovo'e ae javo'é'e. 11 Ehesi béhoho
God-ro udvuadeje: Nadi goho'amonéjo. Rohu &
ae gemuohuro jo gohu'o udvuadeje: Nadi ae go
anonego guomo'irajo. Ehuni ja bogo goho'amo'i
rohu ae go ané'oho God-are jo ahanue ae javo'é'e.
12 Ehuni uvonovore: God-are jogoru ejahé'oho
éhuro mu siséhu tovavuadoho jiovahuego maro
raromarue héjo. Ejégoroho God-ro ijoné garomo
nosi muoho mevo ga'a'ajéjo no ejahé'e o bogo

ejahé'e muoho vaejé'e javuo'iramu. God-ro hesi
jogoroho garomo éhi mevo goé'a'ajé uvoromo
jeméro €ho uehorové'i joho atobe muoho vaebe
jijihore. 13 God-ro mevavuo'ajé uvo'irarije €
hesi béhoho God-hu mevavué'iroho gé'iréhe hué
bogo baejévare aho hesi nunire ro riravamu
govué'oho bogo huého baejavuo'i mana i'ue
bojamui'é'e. O hué baejévare aho hesi nunire
ro riravamu govué'oho God-ro i'ue bojamui'i
é'oromo vuonugo'i hué baejavuo'é'e.

No bogo ma-dohuremu God mae uehorovo'i
uhohu'o God mae uehorovoromo hesi jo eja-
horomo mu vaeréhe johoje.

14 Nasi 6 mueno'e aehu uvé'oho: Iae na God
mae uehorovaje ho uvoromo rohu God-hu ni-

maje mu bogo vaejé'oho €hi jié'e aho God ma-
simanéremu mae uehorovajeje. I'o mu bogo
vae'l God uehorovoromo éma hijé'oho God-ro
bogo maroho bamo'é'e. 15 Ehesi béhoho jasi
Christian 0 ma'ino'e iruno'e nidgu suhi'e bogo
eni jévamu géromo 16 réhu bogo mae bogo ajémi'i
ma-joemu uévé'oho: Maro va'onéjo. Va'oromo
niogu mae ujuohoromo io'amoromo i mae ujuo-
horomo iromo hinéjo. ROhu jabesi sinehu ni-
maruoho bogo ajémé'e ma-majéhijé'oho na ého
eni jio'é'e o bogo. Eho bogo eni jio'é'e. 17 Ma-
joemu majéhijé'oho bogo eni jiajéhi éhi God-hu
nimaje muoho bogo vae'i God ma-dajéremu ue-
horové'oho ého ma-béhi rumo'e muohoje.

18 R6hu aéro ue'é'e: Ae gOéro God mae
uehorovaje hdjo. Ae goéro mu mae vaejaje
hojo. Ehi ue'iramu naro ua'ejo: Rohu aho

diehi'oromo God mae_ uehorovoromo muoho
bogo vaejaje hojo. ROhu naro mue vaeromo

éhuro ja rdjahi'iramu ge'a'anuéjo na God
mae uehorovaje ae jevo'iramu. 19 Rohu ja
simanéremu uehorovoromo uvanueje: God
gemu jiajéjo. Mabéhe. Satan ajamijarue
aru'ahoho jabu'o uvoruomajeje: God gemu
hojo. Ehi uehorovoromo ma-juhuonibijiohoromo

butubutumoruomajeje. Ehuni ma-simanéremu
God uehorové'oho bogo eni jie. 20 Uehoro
bogojié'e ae jave. God-hu nimaje muoho
bogo vae'i ma-God wuehorové'oho ého béhi
rumo'eje.  Ehi jié'e joho na ja nage naro
r('jjéhijego ga'iro. Aveho hene. 21 Nosi hijo
miono'e Abraham diehi'amu hesi ihoho God-
are nuniroho maho jiadeje. God-hu nimade
muoho huro vaeromo hesi harihoho Isaac
baeromo God-ni suvuoro buejarue maratu dore
God-ni bamadeje. Ehi'amu éhuro hesi ihoho
God-are nunire maho jiadeje. 22 Ja'o gane.
Abraham-ro God mae uehorovoromo o God-hu
nimade muoho vaeromo mue nio'i havevoromo
vaejadeje. God-hu nimade muoho vaejé'éro
éhu'éro God uehorovadoho iae eni jiadeje. 23 Ehi
jié'éro God-are surire jo uévuadéhi iae éhi jiadeje.
Joho jajivoromo udvué'eje: Abraham-ro God
mae uehorovamu gavé'éro God-ro uvade hojo:
Abraham-are ihoho iae mae héjo. Ehi'amu aéro
uvoruomadeje: Abraham God-are aemo'aeme
hojo. 24 Ehu'éro jié'éro jeméhu gavarujoho God-
are ihohemu éma uehorové'oho bogo éhuremu
nosi ihoho God-are nuniroho maho javuajeje.

A'i God uehorovoromo réhu hu nimaje mu
vaejé'ohuro €huro nosi ihoho God-are nunire
mae javuajeje.

25 R6hu jo gbho naro ua'ejo béhoho avoho
ga'iranego magonahehu mu ma vaejamu €huro
hesiiho God-are nunire ma jiade joho. Magonahe
gemu hesi ihoho Rahab-ro iae hijade hdjo. Hu ae
siho'amaje magonahe jiade hdjo. R6hu hesiihoho
God-are nunire mae jiade hojo. Diehi'oromo
éhioho jiade hojo. God-hu nimade muoho huro
vaejamu éhuro €éhi jiade hdjo. Huro gévade Jew
rajéro God-are ihore rovamu gégorovo ajémiromo
osare hu'irae baejévo rueromo roéhu oOri goro
rémo'vjade hojo mae va'irdhego. Ehi é'amu hesi
ihoho God-are nunire mae jiahade hdojo.

26 Fhi jié'éro ave uhu joho majéhije. Nosi sino
haho'ere aru'aho bogojié'oho nosi sinoho éma
imo javuo'é'e. Ehesi béhoho no God uehorovo'i
rohu huhu nimaje mu bogo vaejé'oho no éma imo
sinohuremu God uehorovarueje.

3

J6 maemu ato'iréhe johoje.

1 Nasi 0 mueno'e God-are jO rojéhijarue
muoho majéhi'ié'e. Nadi ae aho'obéhe God-
are jo rojéhi' irarije muoho éma baere. Rabéni
hesi béhoho jemé'o iae gavarujeje Christian a
ioro'ioroho God-ro iae mevévo'i réhu hesi jo
ae rojéhijarue aribovi nosi muoho God-ro ga
avohoromo darugo'o mevavuo'é'e. 2 No ae
aho'obéhe mue aho'obéhe garaejarueje. Rohu
ae rahu bogo bitaro garae'i j0 maemu até'oho



JAMES 3:3 X JAMES 3:7

éhi jié'e aribovioho ma-maemu jioruomajeje.
Jabesi bitaro jo'o taemé'oho éhuro jabesi sino
haho'e aho'obéhe taemorovoromo mu maemu
vaeruomajeje. 3 Ehesi béhoho horse j6'oho
uehorovore. Horse jo0'ore 0'oho ruaharueje
éhuro 0'i vituno vituno jaguvego jaguvaruino &
va'irbhego. Horse jo'ore ruahé'éro €hu'éro horse
dajo haho'e aho'obéhe ri'6jego no naguajino
é va'ajeje. Ehi nosi jé'oho taemé'oho nosi
sino haho'e aho'obéhe taemorovoromo mu
maemu vaejarueje. 4 O boat joho uehorovore.
Boat-oho boromeje. Buru boroméro hesi nidgu

ba'uorimarire namiromo biduoho baeromo
va'ajeje. Boat bordme jio'i buru bérome jio'i rohu

damu bise'oho ma'enoromo hunuovego dind'e
va'i nimé'iroho é va'ajeje. > O nosi bitaroho
iae gemuohoje. Boat damu bise'o jiajéhi nosi
bitaroho iae éhi indmo bise'eje. Indmo bise'o
jiajoho réhu damuehu boat bérémo hunuovajéhi
éhi nosi bitarohuro mu bérémo hesi joho éma j6
huhe atarueje.

Rohu aveho uehorovore Véni hodu blse-
harihohuro €huro je'o borémoho ravo baré'é'e.
6 Bitarehu jo sisé ataruoho ého véni sisého
va'éneje. Sisé bovie bise'e uehorovaruoho vae-
jaruoho bitaréro atarueje. Bitaroho nosi sino
haho'ere jié'éro €huro nosi uhoho aho'obéhe
siséréromo rumorovobe va'ajeje. JO sisé até'iroho
mue aho'obéhe ijumaje vénohuro ravanovajeje.

Ehesi béhoho Satan-are ori ari'ere jloromo ro
nosi muoho aho'obéhe ijumo'amajeje. 7 Uge
sigobe je'o maje jovo maje ihe go gb aruére
anumére jijihoruomajoho rohu aéro ahego éhi

é'aruoho vuonugo'i ma-jabesi réhoremu raro-
marueje. Ehi é'irbhoho aho no eni javuajeje.
Ehi é'¢'e javue. 8 Rohu jo aruére anumére
ataruoho ahorovoromo éhi é'aruoho vuonugo'i
ahoriréremu ato'irohoho a vadu'oho bogo eni
javuo hesije. Nosi bitaroho sisé vorod'e sigobu
jabesi bitaro va'énéro jié'éro ae go €hi jO sisé
bojémego sisérérovarueje. 9 Bitarohuro éhuro
nosi Vavuoho Bada mae uavarueje. Rohu é

God mae uavarue bitarohuro éhuro God va'éne
avoho'amade a jabesi Orire jO sisé uévarueje.

10 J6'e gemuore jioromo roéhu jo mahu'o jo
siséhu'o jovond'e rovajeje. Nasi 6 mueno'e éhi
jié'oho siséje. 11Jovo mahu'o siséhu'o sa'a gage
gemuoroho bogo suorovajeje. 12 Nasi 6 mueno'e
ijo bajo ihe g6 g6 bogo gemuoroho rae'i 6'i bajoho
bogo ijo bajohu'o gemuoroho rae'é'e rabéni koe
g0 g0 jié'éro. SO jovohu'o jovo mahu'o bogo
gemuoroho vuo'a'anue. Ehu'éro j6 mahu'o jo
siséhu'o bogo vaerovo'ejo.

Uehoro mae nié'i goho ave sa'a hesi uehoroho
ma-dohemu mae jio't goho God-hu bojamuaje ue-
horoho uhohu'o mae jiaje johoje.

13 R6hu romorome uehorové'e a o nuni aji'e
a jemesirire jévé'oho éhi jié'e ahuro hu diehi
é'é'e. Hu avo'avoho hibe juvoromo mu maemu
vaeromo ma-u'emu taemo hiromo simano mae
uehorovo'é'e. Ehi é'é€'oho no garomo uvo'ejo:
Eaho simano mae gavé'e ae hdjo. 14 Rohu jemé
ae go jabesi mu mahuni dé voronimoromo nu
huodivo'i jemesi ihohemu doére bamorovo'i
nimé'oho nadi nimoronimorohoromo jé huhe

é'oromo o jo sareroho atoromo God-are jo
maho ijumore. 15 Jemé éhi jié'e uehoro
baejé'oho nani jemé uvarujeje: Ehi jié'oho
simano ma'e uehore hdjo. Rohu ého bogo
0'idoroho jioromo ruvebi'i a'i ave sa'a hesi
uehoroho jio'i ma-nosi sinemu uehorovaruoho
jio'i Satan-are aribOviehu uehorovaruohoje.
16 Dind'e dind'e ae goehu go hesi mu mahuni
dé voronimoromo jabesi sinemu uehorovoromo
dore bamorové'oho €hi jié'ire aéro iro muorovo'e
vaeromo bhovie bise'e go go vaejarueje. 17 Sa'a
hesi uehoroho é€hije. A'i ¢'idore jioromo
ruvebijaje uehoroho goje. Ehi jié'e uehoro
ma baejé'oho mu ma-mae uehorovarueje. Mu
mae uehorovoromo gemuoro mae raromoromo

muoho ma-u'emu vaeromo ma-sanuovoromo
joho ejahorovarueje. J6ého ejahorovoromo

hué baerovoromo muoho avoho vaejarueje.
No bogo ruéroho numéroho uehorovo'i ma-
joe gemu uehorovarueje. Bogo ma-déemuoho

mu maho vae'li a'i avoho uehorovoromo dé
vOvGbajo'o uhohu'o vaejarueje. 18 God-hu

nimaje mu rueréhego nimé'oho urimo ma-u'emu
sanuovoromo hué baerovo'iramu evare éhi jié'e
muoho boromorae'é'e.

4

Ave sa'a hesimu sisé bogo uehorovo'i God gemu
uehorovo'irohe johoje.

1 R6hu jemé ae goehu goehu iro muorovo'e
vaejaruje hesi béhoho rabeje. Sinohemu
nimarujéro jié'éro éhu'éro €'arujeje. Ae goéro

g0éro jemesi sivu sivue sinohuni bae'i nimoromo
uehore goéro goéro gemuore umogihoromo
éhuro é'arujeje. 2 Ehesi béhoho jemé bovie
bise'e bae'i nimoromo réhu bogo bae]aru]e]e
Bogo baeromo ae muo'amo'irdgoro é'arujeje.
Muo'amo'irdgoro rohu ganiganimoromo
bae'irarije 6roho bogo birohogoro iro muorovo'e
vaejarujeje. God bogo ua gavarujohuro
éhuro bogo baejarujeje. 3 O God ua gavé'oho
éhu'o bogo baejarujeje. Rabéni hesi béhoho
jemé sisé'i uehorovoromo mae Sisé éma ua
gavarujeje €huro baeromo jemesi sinehu
nimarujohuni bu'd'irarijéni. Ehuni  bogo
baejarujeje. 4 Sareri aribovie jéve. Magonahehu
bogo baru uehorovoromo taemo hi'i ma-juvajéhi
jévanove. Ehesi béhoho jemé bogo God gemu

uehorovoromo taemo raromo'i ave sa'are mu
siséhu'o uehorovarujeje. Jemé diehi'oromo

bogo garomo uvarujeje: Ave sa'are mu sisého
borome ho uehorové'oho éhuro God bijonimarue
hojo. Ehuni ae rahu ave sa'arohemu uehorovo'i
nimé'oho hu God bijonimaje aeje. 5 Iae God-
are surire joho uvé'eje: God-ro bojamuade
aru'ahohuni vavaenimoromo uehorovavuaje
hdjo noro hu gemu uehorovo'iréhego. God-are
joho éhije. Rohu nani jeméro uvarujeje: Eho
ma-joe hdjo. 6 Rohu iae hu nime noro hu gemu
uehorovo'irohego. Réhu God-ro hesi nimoromo
hué baejavuoromo ajamui avohajeje noro éhi
élirbhego. Ehi ajamuijaje joho God-are surire
jajivoromo udvué'eje:

Biriri'6voromo masije javuajé uvarue aribdvioho

God-ro ahévaje hojo.

Ma-u'emu taemo raromarue aribovioho God-ro
hesi nimoromo hué baejévoromo ajémijaje
hojo.

7 Ehuni God-are joho ejahore. Satan rové'oho
ahore. Satan ahé'oho jemesirire jiajoho
ju'ebiromo va'é'e. 8 God-are béhoro va'ore. Hesi
béhire va'é'oho huro jemesi béhire rue'é'e. Jemé
sisé'e aribOvie jévaje Ovoho u'orovore. Vaji vaji'e
aribovie jévaje dé vovobajo'oho avohorovore.
9 Hué vavaene boromoho baere. Jemé ma-
jjo'ijovoromo nimoronimoroharujoho vuonugo'i
ma-nierusuburu'e bamoromo raromore. 10 God-
are nunoro uvore: Nasi ihoho abuejé'e hojo. Ehi
uvé'oho God-ro jemesi ihoho déro bamého'é'e.

Noehu bogo masijo riravoromo ae go jabesi jo
Sisé ato'irohe johoje.

11 Nasi 6 mueno'e nadi goéro go hesi jo sisého
atore. O mueno'o jabesi jo sisé jove'oho o dore
bamorovoromo uvé'oho: O mueno'oho sisé ho
uvé'oho € hesi béhoho God-are ]ogoroho sisé'i
jovoromo doro bamorovoromo uvo'a'anue: A
jabesi sisé bogo ato'irohe jogoru God-hu boja-
muadoho iae hesi hojo. God-are jogoroho iae hesi
ho uvé'ohuro éhuro ja hesi jogoroho bogo ejaho'i
a'l hesi jogoroho iosiramiromo mevo ga'a'anue
ga'i God-hu bojamuade joho diho mae jiego diho
sisé jiego. 12 Jogoru bamade aho gemuje. Nosi
sisé mevahuaje aho gemuje. Eaehu mare ba-
mavué'oho o sisére bamavué'oho hu eni jie.
Ehuni diehi'oromo uvanueje: Na borome jevo'i

God bise'e horomo éhuni déro bamorovoromo jasi
a hesi jO sisé mevanueje.

Bogo nosi sivuoho eni javuajé uvoromo ma-
dohemu nimoronimorohé'i ato'iréhe johoje.

13 Réhu ave joho majéhi'ié'e here. Jemé a
ioro'iorohuro uvarujeje: Jaruvo € amore iae no
va'ejaréjo. O uvarujeje: Néri & amore iae no
va'ejaréjo. Va'iréhoho va'o vadune gemu hesi
uhure & raromoromo mue vaeromo moni bovie
bae'ejaréjo. 14 Ehi uvarujoho réhu néri diehi
jévo'irohoho dadivéve. Ehuni vadune gemu éhi
jévo'irohoho éhu'o dadivévajeje. Ehesi béhoho
jemé sue va'éne jéve. Sueho majae bisemu nu-
moromo evare dadovo va'oromo baréjajéhi €hi
jévo'é'e. 15 Ehuni nadi uvo'ibejarije: Ehi é'ejaréjo.
A'i uvo'ibejarije: Hesi Badahu nimé'ohuro no
biririvoromo raromoromo éhi éhi é'ejaréjo. Ehi
uvo'ibejarije iae mae jio'ibejo. 16 A'i jeméro
uvarujeje: Ehi éhi é'irdhoho nosi sivuoho iae
eni javuajéromo ma-déhemu nimoronimorohé'i
atarujeje. Ehi jié'oho bogo maehuje.

17 Ehu'éro jié'éro ae rahu mu ma vae'iréhoho
garomo rohu bogo vaejé'oho ého mu sisé vaeruo-
majeje.

S

Bovi bise'o marohé'e mae aribéviehu avo'avoho
uehorovo'irohe johoje.
1ROhu indmo marohé'e mae jié'e ariboviohumé

aveho here. Nierusuburu'e bamo avohore
hué vavaene bOrémo borome jemesi Orire

rue'ié'e jiaje. 2 Bovi bise'o boromo béhi
jévajoho  sagohoriromo muduhi'amo baré
hesije. Giresasaéro jemesi nidgoho tarivo'amo
hesije. 3 Jemesi mae sisé'o maho maho
dé'irae'amo hesije. ~Dé'irae'amo'iramu éhuro
jemesi nigoji Oroho va'orahoro jio'i jemé
Vénéro ravévanovo'é'e. Ave maja baré'ié'aje
majare jemé indmo indmo bovi mae bahi
avohé'e jéve. 4 Aveho gahe. Jemesi mu
ariboviohuro jemesi mure va'oromo iruno'oho
tarivoromo gagovéhé'ejo. Jemesi muoho €hi
vaejéhamu jeméro bogo manaho i'imémi'i
jemesi vajiohéro bahijé'e jéve. Vajiohéro
bahijé'éro €huni jaburo darugo'o uvoruomajeje:
Nosi a masijoho rabéni nosi manaho bogo

i'imamuarue héjo. Ehi atarue joho God bovi
bise'o muebe'amaje aho hu iae hejajeje. 5 Jemé

ave sa'are raromoromo mahuno'e raromobe
sinehu nimaje muohemu uehorovobe rové'e

jéve. Mahehu i ue'ahoromo masijorijaruéhi
éhi é'obe rovarijoho mahuné'e muo'amévego
vuovo'irarije majaho rové'eje. 6 Mu sisé rumo'e
aribovioho jeméro sarerisareriémiromo court
vaejévoromo Uévarijeje: Sisé'e jévaje Ori sSiséro
va'ohéjo. Ehi'oromo muo'amévarijeje. Rohu
jabumé vOrdé rumo'éro jévé'éro jemé bogo
ahévarueje.

Badahu ruerdohego biririvoromo taemo
raromoromo _muebe'irohe o God-are Orire
éninami'irdhe johoje.

7 Rohu 0 mueno'e Dbiririvoromo ma-
taemo raromoromo muebejego Bada rue'iro.

Jemé'o uehorovore. Nimarue iruno'o
gagovo'ié'iroho 0jé'éro iruno'oho bogo buréroho
gagovo'amarueje. Urimo  biririvoromo

muebejuvo urimore niohijo majaho rovego
muebejuvo ijo tugoho'i niohijo majaho rovego
biririvoromo muebejuvo ijond iruno'e mabéhe
rijego evare gagovo'amarueje. 8 Iruno'o rirdhego
biririvoromo muebejaruéhi jeméro éhi dé
vOvObajo'oho  biririvoromo muebere Bada
vuonorg'o rue'ié'e jiaje.

9 Nasi 6 mueno'e hué vavaene rovego bae-
jarujoho nadi goéro goénioho dé vi'ehimoromo
éma nibejahirovoromo uarovore: Jero é'ane
hojo. Ehi'amu gavé'oho God-ro mevévoromo
i'ue mana bojémi'é'e. Gare. No mevavuo'irohe
a hesi majaho dunove. 10 Nasi 6 mueno'e
a mamioho uehorovore. Badare ihore jo
majéhindvare aribovioho uéve. Jabumé hué
vavaene baeromo rohu ma-biririvoruomadeje.
Jabuhu biririvaréhi jemé'o €hi biririvore. 11 Ae
g6 go hué vavaeni baeromo réhu biririvarohuni
éhuni no uvarueje: God-hu mabéhe ajémijadoho
jioruomajéjo. Ehuremu uehorovore. Réhu a
mami ae Job-hu hué vavaeni baeromo rohu
biririvade joho iae jemé'o hejarijeje. Job-hu
biririvobe rovamu ijoné Badahu mabéhe ajami-
jade joho éhu'o gavarujeje. lae Badaro bogo
bise'o vadu'oho vavaenimoromo hué baejavuaje
ahuro jié'éro éhu'éro Job ajamijadeje. Ehuni jemé
hué vavaene baeromo biririvé'oho God-ro jemé'o
ajémi'é'e.

12 Nasi 6 mueno'e ave jogoru boromo

boromoho here. Jeméhu jo até'iroho nadi 6'ido

ihoroho o sa'a ihoroho o bovi bise'o ihoroho
atorego darugo'e joho jio'iro. Nadi éhioho

é'i a ejaho'ié'iroho ma-uvore: Io'ajo. O bogo
ejaho'ié'iroho ma-uvore: Bogajo. Ehemu uvore.

Ehemu uvé'oho éhuro God-ro bogo mevévoromo
i'uoho mana bojémi'é'e.

13 Rohu jemé ae g6 hué vavaeni baejé'oho
é ahuro God-are Orire éninami'iro. Ae go dé
sasohé'oho huro joe ioromo God-are Orire
rajahi'iro. 14 Ae gb guomo guomo baejé'oho
huro ekaresia muebejarue a duvahohuni joe
nugo'djego rue'iro. Rueromo jaburo God-
are Orire éninamiromo Badare ihore ijo bajo'e
jovoho otehaho'iro. 15 God mae uehorovoromo
éninamijé'oho éhuro Badaro guomo guomo'e
aho ajami'iramu maréromo i'ovo'é'e. O mu
siseé rabe rabe vaejé'oho God-ro uehorovoromo
vuonugaho'é'e. 16 Ehuni mu sisé vaejé'oho ae
goéro go huruoho majahirovonovore. Ehi'oromo
goéro goho wuehorovoromo God-are Ororo
éninamirego guomo guome O Sisé rabe rabe
jévajoho maréjévo'iro. A maehu éninamijé'oho
God-ro boromo mae ajémi'é'e. 17 Ehesi béhoho
j6 God-aro baeromo a majéhindvade ae Elijah
no va'éne ae jiadeje. Rohu God-are orire
biririvoromo éninamijadeje €noho baréjoro.
Eninamijamu éni sa'are bogo rovadoho vadune
aho'obéhe nid'i gemu rohu manaere aho'obéhe 6
éhi baréjadeje. 18 Baréjamu réhu maho God-are
orire uavamu huro énoho nugd'djamu rovamu
sa'are iruno'oho maré'amadeje.

19 Nasi 6 mueno'e jemé ae goehu God-are 6ri ma
vuonugo'i aruére anumeére ma-va'amu gagoro
ae goehu ajamijamu 6ri mare sionehu rovamu
gavé'oho 20 jeméro uvore: Ae Ori sisére juvajoho
ae rahuhu ahoromo mu mae réjahijé'oho €huro
é a hesi aru'ahoho ajami'iramu bogo guomo
oriroho va'a'ajéjo. O éhuro God-ro mu sisé
aho'obéhe mu'u'amo'ajéjo. Ahia mino'e.

